
    俗語講「活動活動，欲活就愛動。」人是動物，活佇這個世界就愛運動啦!
運動的項目有真濟，有人興泅水，有人興爬山，阿若我尚愛的運動是啥米，就是踢跤球啦！
為啥物我上愛一个運動咧？因為阮學校有成立跤球隊，看著佇球場上練球，跤手誠扭掠，一粒球乖乖佇个雙跤踢來踢去，飛來飛去實在是真趣味。
所以下課，我攏會走去揣做伙耍球。代起先，我親像青盲牛不捌虎，一直犁一直衝，沒多久，我就怦怦喘跤痠手軟，歸身軀汗流甲澹糊糊，毋閣我愈踢是愈有興趣。
我上愛踢跤球，因為伊予我健康閣活力，古早人講「好額毋值得會食，好命毋值得勇健」，各位囡仔朋友啊，希望恁逐家逐工做運動，做一个身體健康的囡仔頭王 。
 我的演講就到遮，多謝逐家。
